Bæjarstjórn Hveragerðisbæjar

Fundargerð 362. fundar


Ár 2007, fimmtudaginn 14. júní kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu, Eyþór H. Ólafsson, Aldís Hafsteinsdóttir, Guðmundur Þór Guðjónsson, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri, sem ritaði fundargerð í tölvu.

Forseti bæjarstjórnar, Eyþór H. Ólafsson, setti fund og stjórnaði. 

Forseti lagði fram eftirfarandi dagskrárbreytingatillögu:

Vegna mistaka við fjölföldun fundarboðs samþykkir bæjarstjórn að fresta afgreiðslu liðar 2 og 5 til aukafundar bæjarstjórnar sem haldinn verður þriðjudaginn 19.  júní 2007 kl. 17.

Tillagan samþykkt með fjórum atkvæðum meirihlutans, minnihlutinn á móti..

Forseti leitaði eftir frekari athugasemdum um fundarboð en engar komu fram. 

Dagskrá:

1. Fundargerðir

1.1. Bæjarráðs frá 16. maí og 7. júní 2007.

1.2. Skipulags- og bygginganefndar frá 5. júní 2007.

1.3. Félagsmálanefndar frá 8. maí og 5. júní 2007.

1.4. Kjörstjórnar frá 11. og 12. maí 2007.

1.5. Skólanefndar frá 4. júní 2007.

1.6. Menningar- og bókasafnsnefndar frá 15. og 29. maí 2007.

1.7. Umhverfisnefndar frá 11. júní 2007.

2. 
Brunavarnaráætlun Slökkviliðs Hveragerðis.

3. Kosning í nefndir, ráð og stjórnir skv. 57. gr. samþykktar um stjórn Hveragerðisbæjar og fundarsköp bæjarstjórnar.

4. Fundargerðir til kynningar;

6.1. Bæjarstjórnar frá 10. maí 2007.

Hér var gengið til dagskrár

1. Fundagerðir;

1.1. Bæjarráðs frá 16. maí 2007.

Eftirtaldir tóku til máls: Ellen Ýr Aðalsteinsdóttir, Aldís Hafsteinsdóttir, Herdís Þórðardóttir, Unnur Þormóðsdóttir,  Guðmundur Þór Guðjónsson, Róbert Hlöðversson og Eyþór H. Ólafsson.

Minnihluti bæjarstjórnar lögði fram eftirfarandi bókun vegna liðar 1.3

Minnihluti A-listans lýsir yfir vonbrigðum á því að meirihluti sjálfstæðismanna vilji ekki koma í auknum mæli að kjarasamningagerð við félagið FOSS (Félag opinberra starfsmanna á Suðurlandi) en minna má á að þetta snertir einungis hluta af starfsmönnum bæjarins og einkum þá sem eru lægst launaðir. Einnig er rétt að minna á að mörg sveitarfélög á suðvestur horninu hafa farið nýjar leiðir í samningagerð. Benda má á að hér er ekki um að ræða miðlægan kjarasamning eins og hjá kennarasambandinu og launanefnd sveitarfélaga þar sem samið er fyrir allan hópinn á landsvísu. Minnihluti A-listans hvetur meirihluta sjálfstæðismanna til að endurskoða ákvörðun sína og leggur til að Hveragerðisbær hafi frumkvæði af því að stofna til samstarfs milli Hveragerðis, Árborgar og Ölfuss varðandi kjarasamningagerð við FOSS.

Herdís Þórðardóttir

Róbert Hlöðversson

Ellen Ýr Aðalsteinsdóttir

Meirihluti ítrekar bókun fulltrúa sinna í bæjarráði þar sem fram kemur að Bæjarstjórn Hveragerðisbæjar hefur falið launanefnd sveitarfélaga fullnaðarumboð til kjarasamningagerðar og hefur ekki í hyggju að breyta því fyrirkomulagi.

Eyþór H. Ólafsson


Aldís Hafsteinsdóttir

Guðmundur Þór Guðjónsson

Unnur Þormóðsdóttir

Fulltrúar minnihlutans lögðu fram eftirfarandi bókun vegna liðar 2.1

Í ljósi mikils kostnaðar vegna viðbótar verka við Breiðumörk og leikskólans Óskalands hvetja bæjarfulltrúar A-listans, meirihluta sjálfstæðismanna, til að hafa virkt eftirlit með raunkostnaði við umræddar verkframkvæmdir þar sem mismunur á milli kostnaðaráætlunar og lægst bjóðanda er verulegur. 

Herdís Þórðardóttir

Róbert Hlöðversson

Ellen Ýr Aðalsteinsdóttir

Kl. 17:14 var gert fundarhlé.

Kl 17:20 hélt fundur áfram.

Meirihluti Sjálfstæðismanna vill koma á framfæri að tilboð lægstbjóðanda í þessu tilfelli er 66% af kostnaðaráætlun.  Allir tilboðsgjafar hafa sömu upplýsingar um útboðið og því er munur milli þeirra marktækur.  Viðbótarverk eru ávallt lögð fyrir bæjarráð til samþykktar og því eru bæjarfulltrúar vel upplýstir um ástæður þeirra.  Að sjálfsögðu mun tæknideild viðhafa virkt kostnaðareftirlit með framkvæmdum sumarsins.

Eyþór H. Ólafsson


Aldís Hafsteinsdóttir

Guðmundur Þór Guðjónsson

Unnur Þormóðsdóttir

Fundargerðin samþykkt samhljóða. 



Bæjarráðs frá 7. júní 2007.

Eftirtaldir tóku til máls: Róbert Hlöðversson, Guðmundur Þór Guðjónsson. Eyþór H. Ólafsson, Aldís Hafsteinsdóttir, Ellen Ýr Aðalsteinsdóttir, Herdís Þórðardóttir og Unnur Þormóðsdóttir.

Samþykkt að liður 2.3 verði tekinn til sérstakrar afgreiðslu.

Minnihlutinn lagði fram eftirfarandi bókun. vegna liðar 2.3

Bæjarfulltrúar A-listans greiða atkvæði gegn tillögu meirihluta bæjarráðs um að leigja 8 feta salernisgám til að leysa salernismál við Grýluvöll. Við bendum meirihluta sjálfstæðismanna á að hægt er að finna varanlegri lausn sem er bæði hagkvæmari fyrir bæjarfélagið og fellur betur að umhverfinu.  Jafnframt undrast minnihluti A-listans á því að ekki hafi verið gripið fyrr til úrræða við Grýluvöll þar sem aðstöðuleysið var ljóst fyrir allnokkrum mánuðum síðan. 

Herdís Þórðardóttir

Róbert Hlöðversson

Ellen Ýr Aðalsteinsdóttir

Meirihluti Sjálfstæðismanna ítrekar að umrædd lausn á salernismálum við Grýluvöll er eingöngu hugsuð til bráðabirgða á meðan unnið er að varanlegri lausn á aðstöðumálum við fótboltavöllinn.

Eyþór H. Ólafsson


Aldís Hafsteinsdóttir

Guðmundur Þór Guðjónsson

Unnur Þormóðsdóttir

Liður 2.3 borin upp sérstaklega og samþykktur með 4 atkvæðum meirihlutans, minnihlutinn á móti.

Vegna liðar 3.2

Bæjarstjórn samþykkir afgreiðslu bæjarráðs á minnisblaði skipulags- og byggingafulltrúa.   Lóðarhöfum verði gefinn frestur til 5. júlí til að gera umbeðnar úrbætur á lóðunum.  Verði ekki orðið við tilmælum Hveragerðisbæjar um úrbætur mun innheimta dagsekta  hefjast þann 6. júlí.

Vegna liðar 3.4

Meirihluti Sjálfstæðismanna leggur fram eftirfarandi bókun:

Í fyrsta skipti hefur Hveragerðisbær nú fylgt í fótspor nágrannasveitarfélaganna á höfuðborgarsvæðinu og boðið út byggingarétt lóða í bæjarfélaginu.  Settar voru reglur um hámarks og lágmarksverð og þannig var verðmyndun lóðanna stýrt með ákveðnum hætti.  Útboð án fyrirfram ákveðins hámarksverðs hefði hins vegar getað leitt til þess að einstaklingar hefðu síður boðið í lóðir en við því var brugðist með áðurnefndum hætti.  Í afgreiðslu bæjarráðs var jafnræðis og sanngirni gætt ásamt því að tekjur bæjarráðs voru hámarkaðar við söluna. Sala byggingaréttar við Smyrlaheiði og Dalsbrún nam rúmum 40 milljónum króna.  

Eyþór H. Ólafsson


Aldís Hafsteinsdóttir

Guðmundur Þór Guðjónsson

Unnur Þormóðsdóttir

Minnihlutinn lagði fram eftirfarandi bókun.

Minnihluti A-listans tekur undir bókun Herdísar Þórðardóttur í bæjarráði varðandi útboð lóða við Smyrlaheiði.  Það eru vonbrigði að sjá að útboðsstefna meirihluta sjálfstæðismanna hefur leitt til minnkandi eftirspurnar eftir lóðum í bæjarfélaginu en einungis 14 umsækjendur sóttu um 24 lóðir.  

Bæjaryfirvöldum ber skylda til að gæta jafnræðis meðal umsækjenda og er það því með öllu óásættanlegt að einn aðili greiði 1.1 milljón í byggingarrétt á meðan annar greiðir 2.8 milljónir fyrir sambærilega lóð.  Ljóst er að setja þarf skýrar verklagsreglur og markmið við útboðsgerð vegna lóða til að jafnræðis og gagnsæis sé gætt við mat á umsækjendum. 

Herdís Þórðardóttir

Róbert Hlöðversson

Ellen Ýr Aðalsteinsdóttir

Meirihluti Sjálfstæðismanna lagði fram eftirfarandi bókun.

Meirihluti Sjálfstæðismanna telur að sala byggingarréttar og úthlutun lóða hafi tekist með ágætum. Í ljósi gagnrýni minnilutans er rétt að minna á sölu fyrri meirihluta á byggingarrétti athafnalóða v/ Mánamörk og Sunnumörk þar sem gríðarlegur munur var á þeim tilboðum sem samþykkt voru.

Við úthlutum nú var ákveðið að hver einstaklingur fengi einungis 1 einbýlishúsalóð. Það ásamt markmiði um hámörkun tekna Hveragerðisbæjar gerði þessa niðurstöðu.

Eyþór H. Ólafsson


Aldís Hafsteinsdóttir

Guðmundur Þór Guðjónsson

Unnur Þormóðsdóttir
Fundargerðin að öðru leyti samþykkt samhljóða.

1.2. Skipulags- og byggingarnefndar frá 5. júní 2007.

Enginn tók til máls.

Fundargerðin samþykkt samhljóða.

1.3. Félagsmálanefndar frá 8. maí 2007.

Eftirtaldir tóku til máls: Herdís Þórðardóttir, Unnur Þormóðsdóttir, Eyþór H. Ólafsson, Aldís Hafsteinsdóttir, Guðmundur Þór Guðjónsson og Ellen Ýr Aðalsteinsdóttir.

Fundargerðin samþykkt samhljóða.



Félagsmálanefndar frá 5. júní 2007.

Enginn tók til máls.

Fundargerðin samþykkt samhljóða

1.4. Kjörstjórnar frá 11. maí 2007.

Enginn tók til máls.

Fundargerðin samþykkt samhljóða.

Kjörstjórnar frá 12. maí 2007.

Enginn tók til máls.

Fundargerðin samþykkt samhljóða

1.5. Skólanefndar frá 4. júní 2007.

Eftirtaldir tóku til máls Aldís Hafsteinsdóttir, Ellen Ýr Aðalsteinsdóttir, Unnur Þormóðsdóttir, Guðmundur Þór Guðjónsson og Eyþór H. Ólafsson.

Fundargerðin samþykkt samhljóða.

1.6. Menningar- og bókasafnsnefndar frá 15. maí 2007.

Enginn tók til máls.

Fundargerðin samþykkt samhljóða.



Menningar- og bókasafnsnefndar frá 29. maí 2007.

Eftirtaldir tóku til máls Eyþór H. Ólafsson.

Fundargerðin samþykkt samhljóða.

1.7. Umhverfisnefndar frá 11. júní 2007.

Eftirtaldir tóku til máls: Herdís Þórðardóttir, Aldís Hafsteisndóttir og Eyþór H. Ólafsson.

Vegna liðar 1.

Meirihluti Sjálfstæðismanna leggur fram eftirfarandi tillögu:

Þar sem framkvæmdir við Fossflöt eru ekki á fjárhagsáætlun bæjarstjórnar fyrir árið 2007 leggur bæjarstjórn til að skipulags- og byggingafulltrúa verði falið að kanna kostnað og ræða við fagaðila varðandi breytingar á Listigarðinum á Fossflöt þar með talið möguleika á uppsetningu varanlegs sviðs í garðinum og fyrirkomulag jarðvegsskipta á flötinni.

Tillagan samþykkt samhljóða.

Vegna liðar 2 vill bæjarstjóri koma því á framfæri að leigusamningi við Hestamannafélagið Ljúf var sagt upp með samningsbundnum þriggja mánaða fyrirvara þann 16. ágúst og fyrst þá geta framkvæmdir við hundasvæði hafist.

Fundargerðin samþykkt samhljóða.

2. Brunavarnaráætlun Slökkviliðs Hveragerðis.

Lögð fram brunavarnaráætlun fyrir Slökkvilið Hveragerðis sem er 42 blaðsíður ásamt viðaukum. Ennfremur lagt fram yfirlit yfir útköll slökkviliðsins frá 1. janúar 1998. Brunavarnaáætlunin er gerð samkvæmt lögum um brunavarnir nr 75/2000 er tóku gildi 1. janúar 2001.   Leggur hún grunn að gæðastjórnun og úttekt á starfsemi slökkviliðsins fyrir þá sem bera ábyrgð á brunavörnum í sveitarfélaginu.  Áætlunin auðveldar einnig íbúum sveitarfélagsins að fá upplýsingar um veitta þjónustu, skipulag slökkviliðs og markmið með rekstri þess í sveitarfélaginu.  

Eftirtaldir tóku til máls:Eyþór H. Ólafsson, Unnur Þormóðsdóttir, Guðmundur Þór Guðjónsson, Herdís Þórðardóttir og Aldís Hafsteinsdóttir.
Bæjarstjórn samþykkir að fela bæjarstjóra að ræða við Sveitarfélagið Ölfus um breytta kostnaðarskiptingu sveitarfélaganna vegna kostnaðar við slökkvilið, í samræmi við útköll slökkviliðsins í hvort sveitarfélagið fyrir sig.

Brunavarnaáætlun fyrir Slökkvilið Hveragerðisbæjar samþykkt samhljóða  með fyrirvara um fjárfestingar en ákvarðanir um þær verða teknar við fjárhagsáætlunargerð hvers árs.  Bæjarstjóra falið að undirrita áætlunina fyrir hönd bæjarins.
3. Kosning í nefndir, ráð og stjórnir skv. 57. gr. samþykktar um stjórn Hveragerðisbæjar og fundarsköp bæjarstjórnar.

4.1.
Forseta og varaforseta bæjarstjórnar til eins árs skv. 2. mgr. 15. gr. samþykktar um stjórn Hveragerðisbæjar og fundarsköp bæjarstjórnar. 



Guðmundur Þór Guðjónsson var kosinn forseti með 4 atkvæðum, 3 seðlar auðir.



Eyþór H. Ólafsson var kosinn                                                                                  varaforseti með 4 atkvæðum, 3 seðlar auðir.

4.2.
Ritara bæjarstjórnar, aðal og vara, til eins árs.



Kosning ritara.



Stungið var upp á Unni Þormóðsdóttur sem ritara. Samþykkt með fjórum atkvæðum 3 sátu hjá.



Kosning vararitara.

Stungið var upp á Eyþóri H. Ólafssyni sem vararitara. Samþykkt með fjórum atkvæðum 3 sátu hjá.

4.3.
Þriggja bæjarfulltrúa í bæjarráð og þriggja til vara til eins árs skv. 1. tl. A-liðar 57.gr. samþykkta um stjórn Hveragerðisbæjar og fundarsköp bæjarstjórnar.

Tillaga.



Aðalmenn:


Varamenn:


Unnur Þormóðsdóttir

Guðmundur Þór Guðjónsson


Eyþór H. Ólafsson

Aldís Hafsteinsdóttir


Herdís Þórðardóttir

Róbert Hlöðversson.

Tillagan samþykkt .


4.3.
Breytingar á nefndum
Eftirfarandi tillögur voru lagðar fram.

Kjörstjórn: Magnea Árnadóttir verður varamaður í stað Sigurbjargar Söru Sveinsdóttur.

Skipulags- og byggingarnefnd.Unnur Þormóðsdóttir verði 3 varamaður í stað Arnars Guðmundssonar. 


Tillögurnar samþykktar.


4. Fundargerðir til kynningar;

4.1. Bæjarstjórnar frá 10. maí 2007.

Fundargerðin upp lesin og samþykkt samhljóða.

Fleira ekki gert og fundi slitið kl. 18:58

	Eyþór H. Ólafsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Guðmundur Þór Guðjónsson, (sign).

		Ellen Ýr Aðalsteinsdóttir, (sign).


			
	Helga Kristjánsdóttir, (sign).

